
Esaimikaki ini echi inisaiki lloi Meikoinaki 

Lloi meikoinaki  ini lloi etasikichi esi otapenachi  ini esaichi itakenikachi Ipemakonokanichi 

ini ipemakoneko-achii ,echi inisaiki mani tataki democracia ini ipemi nacuachi esi 

pemakonikechi  allatesi esi tepenaki,taki isi pie ini Poder Ejecutivo ini oder Legislativo ini 

noki Poder Judicial inin Poder Legislativo ini apeenie etasi tanatotameki ini estasi 

nakotameki inini inakonikanani elloteki mani eotaskikimiacue; mani etasi madeskachi  

maki Diputadoaki ini senadoriaki. Ininki  diputadoaki iniki pemi nacueiachi ni otenaki 

naimeki Congresoeki  ini maki acuami mahaki nedoi kekakini asonapi. 

Mani meikoinaki echi ini isaiki ape etakenikaochi iotapenechi asi inacuepichiki chaki 

pematedichi atoachi isi kaski takenikechi ina inaecuepichi asika kotakaki imallecuepichi,  

peni atedakiteni esi tepenikechi ipemenemachi  cheitadoi pematedinichii. 

Ini mesaki Inakonikani ellochi maki meikonaki aichiki enoechi 300 tadenoni esi peni 

pemenetaki, kakadapi pemi pemenetamoki iniki takenikaochiki. 

Wenei ini Distritoi Eotapenechi Ipemakonikata. 

Ini distritoi eotapenechi imallaedita anekii atuaki isi pemi pemakonikechi ipe cheitado 

pematedinichi ipemi pemenemachi ini ineki ini etasinicueni pematedinichii ikaski pemi 

menoi pemenetaki iniki enitocuiki diputadoaki wena diputadaki. 

Wenei ini Distratacioni Eotapenechi Ipemakonikata 

Esaimikaki mani apatamoki icheineskaniki aneki ipemi pemakonikechi ini cheitado 

pematedinichii ipeni pemenemachi ini mana INE esi mikecheichi ipemi apatamachi aneki 

ini cheitado pematedinichi. 

Kasi isi allotewi? 

Ikaski pemi cheitadoi pematedinichi ipe pemenemachi  ipai neko adi tadoiachi , ikaski 

chaki cheapitenetacua takenikanani. 

Kasi echi pepiechi pemi cheitadoname?                                                                                                             

apechi pemi apatamaochi ineki ipemakonaki pematedinichii pemaikeaki etasinichi. 

Tani echi inisaiki ini wenei ochii. 

Echi piechi pemi cheitadonameki ochi etasichi pematedichi mechimi koki tasiaki  acuami 

kemechimi cokeskatopena etasikiacue , aneta pemi nikiaki conochi pematedichi ini aneta 

easenochi wena atoteaki papiha mai tasi pematediaki, ini apee echi mechi apatameki 

etasiki apechi iniki mellaecuepichi I minechi ineki ipe pemakonikechi ipai nekoti awadi 

tadoiachi wena adi neki ipemenetaki. Enakiteki etasichi pematedichiki acui ineki askiki. 

Apechi mekochi seski cheitado pematedichiki. 

 

                                  

Tani echi ini saiki mani iapetoskaki? 

Mani kekatoni 2016 ini 2017 ina INE inoki iapatamo apemeki ochiepi  mani istaoani inoki 

iapatateani mahani Baja California Sur, Campeche, Colima, Chiapas, Ciudad de Mexico, 

Guanajuato, Guerrero, Jalisco, Mexico, Michoacan, Morelos, Nuevo Leon, Queretaro, 

San Luis Potosi,  Sonora, Tabasco ini Yucatan. 

Mani Ipemi achimoapi maki pemi mallaecuepichi chaki apemeki ochiepi niinoi akiki acui 

pepiechi ipemi maskeeaki otenai ini inai pemi owikinichii, chaki ipeni adoi apatameki isi 

menoskaki ini cheitadoi ipemi pemakonachi pematedinichii nechi piechi imaskachi chaki 

pemakonikachi ini otenaki. 

Mani isaike mani ochi ipemi takocueiki meikoi metodeneniaki wena ina ichi pemapaikeaki 

nechi ini isaiki ikekenetameki winoa esitecueiki iniki meikoi metodeneniaki eiki winoa 

ikekenetaki otacue etakonadochi. 

Weneaki mani ichenoichiki? 

Mani lloi ipemi ichi apatakiki isaiki maki pemi pemakonenacuiki, wena ini esi nekaochi 

ipemi ichi nenekotakiki ichi pakoataki ini ichi pemi kekenetaki otacue iotakonadiki apemeki 

ochiepi akiki acui niinoi ina acui meikoi metodeneni oteni. 

Tanacua ini esi apatameki wena tani esaiki ikaski inisikeki??? 

Mani ikaski inisikeki piechi iosidetoaki iachimoenacue ini ikaski tanachimoenacue 

pepiechi isideni ichi maskemachi otenani ini pemi ichi mallaecuepinichi , ini inai tecui 

akimadonichini meikoi metodeneniai ini inai tekokimadonichi metodeneniai pepiechi 

ikochi pesicui achimoeaki. Ini machi tecui akimadonichi ina ini oteni ini pemi 

macuekianichii. 

Kisitepi maskake ini se iniki meikoi metodeneniaki winoa iapataki enenetamocueiki mani 

enakoatameki isamikaki mani eototenichi ini eiki winoa iachiaki eneneta mani etado 

kamikedichi ina ini ototenoaki esi chaki onachicueiki ini wisikeki. 

Ikaski inisikeki maaki ini isi menoskaki iodemietiaki mahai Meikoi metodeneniani ini 

otenani Mahaki INE mana iodemietia mahai INALIani ini ini tacui CDIani. 

Weneaki mani ichenoichiki inanatoseki? 

Otenaki ini metodeneni otenaki winoa iniki pemi pemienenacuiki ini maki inai edacuiki 

ipemakonenacue 

 

!Nanatoseno! itacui ichenoaini chaki Meikoi adi !tacui akitano killai! 

 

 

   

 


